Súðavíkurhreppur  -  fundargerð hreppsnefndar

33.   fundur  kjörtímabilið 1998 – 2002  

9.desember 1999, kl. 14.00.
 haldinn í fundarsal hreppsnefndar Njarðarbraut 14.

Árið 1999,  9. desember  kl. 14.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Guðjón Kjartansson, Anna Lind Ragnarsdóttir, Heiðar Guðbrandsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.   Engar athugasemdir voru gerðar við fundarboð.

Oddviti bar fram dagskrárbreytingartillögu um að við boðaða dagskrá bætist liðurinn atvinnumál s.b.r. framlagt skeyti og verði liðurinn kynntur og ræddur stuttri umræðu.

Samþykkt samhljóða.

1. Álagning opinberra gjalda vegna ársins 2000.

1.1 Útsvar.

Lagt er til að álagning ársins verði 12.04% 

Samþykkt samhljóða.

1.2 Fasteignaskattur.

Lagt er til að A-flokkur verði 0,40% . 
Lagt er til að B-flokkur verði 1.51%. 
Samþykkt samhljóða.

1.3 Lóðarleiga.

Álagning verði 1,0 % af fasteignarmati lóðar í A- og B-flokki. 

Samþykkt samhljóða.

1.4 Vatnsgjald.

Álagning verði 0,18% af álagningarstofni húss og fasteignarmati lóðar.  Lámarksgjald verði kr. 6.000.-

Samþykkt samhljóða.

1.5 Holræsagjald.

Álagning verði 0,15% af fasteignamati húss og lóðar.  Hámarksgjald verði kr. 15.800  lámarksgjald kr. 6.500 af íbúðarhúsnæði.

Samþykkt samhljóða.

1.6 Rotþróargjöld.

Rotþróagjald verði kr.  5.500.- 

Samþykkt samhljóða.

1.7 Hundaleyfisgjald.

Hundaleyfisgjald verði kr. 4.000 fyrir hund.   Gjaldið verði ekki innheimt vegna hunda á lögbýlum.   

Samþykkt samhljóða.

1.8 Heilbrigðisgjöld.

Innheimt verði gjald skv. gjaldskrá nr. 16/1992 fyrir mengunareftirlit á starfssvæði heilbrigðiseftirlits Vestfjarða og nr. 70/1992  fyrir heilbrigðiseftirlit á starfssvæði heilbrigðiseftirlits Vestfjarða.

Samþykkt samhljóða.

1.9 Afsláttur til elli- og örorkulífeyrisþega.

Tillaga um að fresta þessum dagskrárlið til næsta fundar.  
Samþykkt samhljóða.

1.10 Innheimta fasteignagjalda.

Sveitarstjóra falið að kanna með kostnað og skilvirkni á innheimtu fasteignagjalda hjá sparisjóðinum og sýslumanni.
Samþykkt samhljóða.

Sveitarstjóra falið að leggja fram samanburð á innheimtu þjónustugjalda þar sem fram kemur tekjur og kostnaður.

Gjalddagar fasteignargjalda verði fimm, þ.e. 1. febrúar, 1. mars, 1. apríl, 1. maí, og 1. júní 2000.   Eindagi er fyrsti dagur næsta mánaðar og reiknast dráttavextir frá gjalddaga.    

Veittur verði 5% afsláttur ef öll fasteignargjöld eru greidd fyrir 28. febrúar.  Fasteignargjöld undir 5.000.- kr. verði innheimt í einu lagi og gjalddagi  verði  1. apríl.     Fasteignagjaldainnheimta sem er undir kr. 500.- í heildina á gjaldanda, hjón eða sambýlinga verði feld niður.    

Samþykkt samhljóða.

1.11 Gjaldskrá Súðavíkurhrepps vegna sorphirðu fyrir árið 2000.

1.gr.

Hreppsnefnd Súðavíkurhrepps er heimilt að leggja á sérstakt gjald vegna sorphirðu, sorphreinsunar og sorpeyðingargjald í Súðavíkurhreppi.

2.gr.

Gjaldið er innheimt árlega sem hér segir;


a) Íbúðir og íbúðarhúsnæði, soprhirðugjald 

7.500. kr.

b) Fyrirtæki, stofnanir, félög, og aðrir lögaðilar:


Flokkur 1.
sorpeyðingargjald
    0. kr.

a.  Félagasamtök án skrifstofu.


b.  Fyrirtæki sem ekki eru í rekstri.

c.  Fyrirtæki í samrekstri með öðrum er greiðir gjaldið. 


Flokkur 2. 
sorpeyðingargjald 
  15.000 kr.

a.  Félagasamtök með pappírsúrgang og fyrirtæki með einn starfsmann einyrkjar.


Flokkur 3. 
sorpeyðingargjald  
25.000. kr.

a.  Minni skrifstofur.

b.  Lítil þjónustufyrirtæki og minni litlar útgerðir. (Jónbjörn Björnsson hf.)                       Vesturvélar hf., Helgi Bjarnason hf., 
Útgerð Fengsæls.)
c.  Sparisjóðir.  


      (Sparisjóður Súðavíkur).
d.  Lítil verslun og litlir söluturnar og veitingastaðir.    

Flokkur 4. 
sorpeyðingargjald 
   45.000. kr.

a.  Litlar fiskverkannir.

b.  Matvöruverslun.                                                      (Víkurbúðin).

c.  Litlir veitingastaðir.

d.  Lítil iðn- og þjónustufyrirtæki. 


Flokkur 5. 
sorpeyðingargjald
   115.000. kr.

a.  Fyrirtæki með efnaúrgang.

b.  Stærri söluskálar.
c.  Miðlungsstórar verslanir.
d.  Minni vélsmiðjur.
e.  Stærri skrifstofur.  (Skrifstofa Hraðfrystihússins,  úrgangur frá rækjuvinnslu er á ábyrgð Hraðfrystihússins).

Flokkur 6. 
sorpeyðingargjald
   25. kr.á kg.

a.  Sérstakur úrgangur frá ofangreindum fyrirtækjum sem ekki er eðlilegt að rúmist innan ofangreindra gjaldflokka.   Sé um óvenjulegan úrgang að ræða skal hann         innheimtur sérstaklega.

3. gr.

Hreppsnefnd skipar aðilum í gjaldflokka miðað við umfang starfssemi og sorpgerð.  Aðilar skulu sjálfir koma úrgangi á móttökustað, en þó í samráði við starfsmenn hreppsins.   Gjaldið innheimtist með fasteignargjöldum skv. reglum um þau.

4. gr.

Að lokinni álagningu B. gjalda skv. lið  2,  gefst greiðendum 30. daga frestur til að gera athugasemdir við gjaldtöku.  Ósk um breytingu á gjaldtöku skal berast Súðavíkurhepp skriflega og vel rökstudd.  Hreppsnefnd er heimillt að breyta gjaldtöku með tilliti til  réttmæti framsetta athugasemda.  Á meðan úrskurður fer fram greiðir gjaldandi skv. álagningu á gjalddögum.

5. gr.

Gjaldskrá þessi sem er samin og samþykkt af Hreppsnefnd Súðavíkurhrepps, er hér með staðfest skv. 18. gr. laga nr. 81/1988 um hollustuhætti og heilbrigðiseftirlit, með síðari breytingum, til þess að öðlast gildi þegar í stað.   Frá sama tíma fellur úr gildi fyrri gjaldskrá.

Gjaldskráinn samþykkt samhljóða.

2. Innheimta gjalda sem eru í vanskilum.

Sveitarstjóri lagði fram minnisblað þar sem vanskil eru tekin saman. 

Hér var fundi hreppsnefndar lokað og sundurliðaðir listar yfir vanskil lagðir fram.

Oddviti áminnti hreppsnefnd um að þessar upplýsingar eru trúnaðarmál og þar koma upplýsingar um fjármál einstaklinga.

Hreppsnefnd er sammála um að fela sveitarstjóra  að setja fasteignargjöld og önnur ógreidd opinber gjöld til sveitarfélagsins í innheimtu.  Gjöld ársins 1999 verði sett í innheimtu 15. febrúar 2000.  Hér eftir verði það regla að ógreidd gjöld ársins fari í innheimtu 1. des. sama ár.

Samþykkt samhljóða.

Sveitarstjóra falið að gera grein fyrir þessari samþykkt í fréttabréfi hreppsins.

3. Skýrslur forðagæslumanns vegna forðagæslu í nóvember 1999.

Á fundinum var dreift bréfi forðagæslumanns til kynningar dags. 2. desember.

Oddviti gerði grein fyrir vanhæfi Heiðars.  Heiðar gerði grein fyrir máli sínu og vék af fundi.

Hreppsnefnd ítrekar að sveitarstjóri fari eftir samþykktri reglugerð um lausagöngu búfjár.

Samþykkt samhljóða.

Hér var fundur hreppsnefndar opnaður og hér mætti Heiðar aftur á fundinn.

4. Minnisblað sveitarstjóra dags. 22. nóvember sl.,  fundur með forsvarsmönnum U.M.F. Geisla.

Hér vakti Anna Lind athygli á hugsanlegu vanhæfi sínu þar sem hún er formaður U.M.F. Geisla.  Með vísan til 19. gr. sveitarstjórnarlaga sker sveitarstjórn úr um hugsanlegt vanhæfi og skv. lögunum er þeim sveitarstjórnarmanni sem vanhæfismálið snýst um heimilt að greiða atkvæði.

Samþykkt með fjórum atkvæðum að Anna Lind er ekki vanhæf í þessari umræðu.  

Anna Lind sat hjá.

Miklar umræður urðu um þær upplýsingar sem fram koma á minnisblaðinu. 

Oddviti bar fram tillögu um að hreppsnefnd samþykki það fyrirkomulag varðandi útleigu íþróttasalar sem fram kemur í minnisblaðinu.  Jafnframt ítrekar hreppsnefnd gr. 6 og gr. 8.3. í reglum um útleigu íþróttasalar og samþykktar voru 12. jan. 1998, að þær reglur  verði skilyrðislaust haldnar.

Samþykkt með fjórum atkvæðum H-lista, fulltrúi F-lista greiddi atkvæði á móti tillögunni.

Heiðar gerði svohljóðandi grein fyrir atkvæði sínu.

Ég tel að ekki verði lengur vikist undan þeirri ábyrgð að starfsmaður rekstraraðila sjái um gæslu salarins þegar hann er í notkun.

5. Minnisblað sveitarstjóra  - fundur bæjar- og sveitarstjóra dags. 30.nóv. sl.

Minnisblaðið lagt fram.

6. Bréf vegamálastjóra dags. 17. nóv. sl.

Með vísan til framkominna upplýsinga er hreppsnefnd sammála um að fela sveitarstjóra að skrifa samgönguráðherra, vegamálastjóra  og þingmönnum Vestfirðinga bréf og óska tafarlausra úrbóta varðandi öryggismál á Súðavíkurhlíð og Básum .

Samþykkt samhljóða. 

7. Erindi varðandi atvinnumál og fl.

Lagt var fram erindi Heiðars þar sem fjallað var meðal annars um nýútkomna skýrslu Byggðarstofnunnar um vanda byggða á landsbyggðinni, um eign hreppsins í sjávarútvegsfyrirtæki, um hafnaraðstöðu, um tilboð fjársterkra aðila sem bjóða gjaldlausa þjónustu, og fleira.

Heiðar gerði grein fyrir þessum málum og nokkrar umræður urðu um þessi mál.

Hér vék Friðgerður Baldvinsdóttir af fundi.

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 18.50.-

